KWESTYAN WE EVRIBADI AKS BOUT FRII AN KOT PRAIS SKUUL FIIDN
Dier Pikni Mada, Pikni Faada, Smadi we Rispans fi Di Pikni
Pikni afi iit gud fi dem lorn. [Name of School/School District] a fiid pikni gud fuud evri skuul die. Di prais fi brekfas a [$]; lonch prais a [$]. Yu pikni maita av di rait fi get dat de fuud fi frii ar fi kot prais. Kot prais a [$] fi brekfas an [$] fi lonch. Dis ya pakit av iin wan faam yu kyan yuuz an sen iin fi aks fi frii fuud ar kot prais fuud fi yu pikni, an it a shuo yu ou fi ful out di faam dem. Nou, yu a go riid som a di kwestyan dem we evribadi aks bout di frii and kot prais skuul fiidn pruogram, an di ansa tu dem de kwestyan.
1. UU AV DI RAIT FI GET FRII AN KOT PRAIS FUUD?
· Aal pikni ina yaad wichpaat dem a get [State SNAP], [the Food Distribution Program on Indian Reservations (FDPIR)] ar [State TANF], av di rait fi get frii fuud.
· Pikni we, azkaadn tu di laa, wan ‘foster care agency’ ar wan kuot rispans fa, av di rait fi get frii fuud.
· Pikni we de ina fi dem skuul ‘Head Start’ pruogram av di rait fi get frii fuud.
· Pikni we, yu afi se, no av no we fi liv, ar ron we fram dem uona yaad, ar a chravl fram wich paat dem liv go liv a wan neks plies, av di rait fi get frii fuud.
· Pikni maita av di rait fi get frii ar kot prais fuud if di moni we kom iin yu ous no muor dan op tu we di federal ruul dem kyan kom iin, an yu stil av dat de rait. Yu pikni maita av di rait fi iit frii ar kot prais fuud if di moni we kom iin a yu ous no muor dan we dis ya chaat se a di ayis yu kyan bring iin an stil av di rait.

	UU KYAN GET FRII/KOT PRAIS FUUD – azkaadn tu omoch kom iin a di ous________

	Omoch piipl liv ina di ous – rait dong dem niem
	Omoch moni kom iin moni evri ier
	Omoch moni kom iin evri mont?
	Omoch moni kom iin evri wiik?

	3

	Di niem a evri smadi ina di ous we niem no rait dong yet
	
	
	



2. OU MI FI NUO SE, AZKAADN TU WE DI RUUL DEM SE, MI PIKNI DEM NO AV NO WE FI LIV, AR DEM DE PAN DI MUUV FRAM WICH PAAT DEM LIV GO A WAN NEDA PLIES, AR DEM RON WE FRAM DEM YAAD? Di smadi dem we liv a yu ous, dem no av no regyula ajres fi tel piipl wich paat dem liv? Unu a liv ina wan shelta, wan otel ar eni ada kain a plies, bot yu kyaahn stie de tuu lang? Unu chienj wich paat unu liv evritaim di siizn ar di weda chienj? If yu tingk se it luk laik se di pikni dem ina yu ous maita bi wan a dem ya, an nobadi no tel yu se yu pikni a go get frii fuud, du, dis fuon ar sen wan iemiel [school, homeless liaison or migrant coordinator]. 
3.  MI AV FI FUL OUT WAN DIFRANT FAAM FI EVRI PIKNI? Nuo. Yu fi dis yuuz WAN faam fi Frii an Kot Prais Fuud fi aal di skuul pikni dem we liv ina yu ous. Wi kyaahn se yu pikni av di rait fi get frii ar kot prais fuud if yu no ful out gud di faam dem we yu sen iin. So, mek shuor se yu rait iin evriting we di faam aks yu fa. Wen yu don, sen di faam iin a: [name, address, phone number].
4.  IF MI DON GET WAN LETA FRAM DI SKUUL INA DIS YA IER SE MI PIKNI AV DI RAIT FI GET FRII FUUD, MI STIL AFI FUL OUT WAN A DEM DE FAAM? Nuo, bot yu fi riid di leta we yu get gud, an du evriting we dem tel yu fi du, egzak. If, wen wi sen yu leta se di pikni a yu yaad av di rait fi frii ar kot prais fuud, if wi lef out eni a di pikni dem niem we liv ina yu ous, kantak wi contact [name, address, phone number, e-mail]

5. MI KYAN FUL Out AN SEN IIN THE FAAM DEM PAN LAIN? Yes. Wi a beg yu dwiit pan lain if yu kyan manij, rada dan yuuz piepa faam. Di faam dem pan lain a aks yu fi di siem tingz we di piepa faam a aks yu fa. Yu kyan go a [website] fi staat ful op di faam AR fi fain out ou yu kyan ful op an sen iin yu faam dem pan lain. Kantak wi contact [name, address, phone number, e-mail] if yu av kwestyan bout ou yu sen iin pan lain.

6. LAAS IER, WI SE YU PIKNI AV DI RAIT TU FRII FUUD. MI AFI FUL OUT WAN NYUU FAAM DIS YA IER? Yes. Di faam we yu sen iin a onggl fi dat de skuul ier, an di fos kopl die ina di nyuu skuul ier, rait op tu [date]. Yu fi sen iin wan nyuu faam evri ier. Di onggl taim yu no du dis a if di skuul tel yu se di pikni don av di rait fi di nyuu skuul ier aredi. If yu no sen iin wan nyuu faam we di skuul sain an stamp, ar yu no ier se yu pikni av di rait fi get frii fuud ina dat de ier, yu pikni ago afi pie di ful prais fi fuud a skuul.

7. MI GET WIC. MI PIKNI KYAN GET FRII FUUD? Pikni we liv ina ous we get WIC maita av di rait fi get frii ar kot prais fuud.

8.  ENIBADI A GO CHEK OUT SE IF WE MI RAIT DONG A CHRUU AR LAI? Yes. An wi maita aks yu fi sen iin piepa we shuo se di moni we se kom iin, a dat we kom iin fi chruu. 

9. [bookmark: _GoBack]IF MI NO AV DI RAIT, RAIT YA NOU, MI KYAN SEN IIN WAN NEDA TAIM? Yes, yu kyan sen iin enitain ina di skuul ier. So, laik if di mada ar faada ar smadi we main di pikni laas dem wok ina di skuul ier, di pikni maita get di rait fi get frii ar kot prais fuud, if di moni we kom ina a di ous jrap tu we, azkaadn di ruul dem, yu kyan get di rait.

10.  So wa apm if mi no grii wid wa di skuul se bout di rait we mi pikni av fi get frii ar kot prais fuud? Yu fi taak tu di ai-op piipl ina di skuul. An yu kyan fuon iin ar rait wan leta an aks fi dem ier yu kies contact [name, address, phone number, e-mail]

11. MI KYAN SEN IIN WAN FAAM IF SMADI WE LIV INA DI OUS A NO U.S. SITIZN? Yes, yu pikni ar di ada piipl dem we liv ina yu ous no afi bi U.S. sitizn fi sen iin fi get elp wid frii an kot prais skuul fuud. 

12. AN IF DI MONI WE MI BRING IIN A DI OUS A NO DI SIEM EVRI WIIK AR EVRI MONT? Rait dong omoch yu get muos taim. So, laik if yu get $1000 evri mont, bot yu mis kopl wok die laas mont an onggl mek $900, rait dong se yu mek $1,000 evri mont. If yu get uovataim moni regyula, rait dat iin tu, bot no put dat iin if yu onggl wok uovataim wan wan taim. If yu laas yu wok ar dem kot omoch owa yu wok, ar dem kot yu pie, rait dong omoch yu a bring iin rait ya nou.

13. AN IF SOM PIIPL WE LIV INA DI OUS NO BRING IIN NO MONI? Piipl we liv a yu ous maita no bring iin non a di kain a moni we wi aks bout pan di faam, ar dem maita no bring iin no moni ataal. Wentain dis apm, du, dis rait 0 ina di spies pan di faam we yu de de fi di ansa. Bot, if yu lef eni a dem spies de blangk, wi a go diil wid it laik if a 0 tu. So, wi beg yu, main ou yu lef spies blangk pan di paat a di faam we diil wid moni we yu bring iin. If yu lef i blangk, wi a diil wid it laik if yu se no moni naa kom iin.

14. WI DE INA DI FUORS DEM WE FAIT FI DI KONCHRI. WI AFI SHUO OMOCH MONI WI BRING IIN DIFRANT FRAM DI RES A PIIPL? Yu pie, bifuor eni ekstra pie ad iin, afi rait dong. Den, eni buonos we yu get, moni fi pie fi ous outa schriit, moni fi fuud an kluoz, aal dat afi put iin. If yu a get ous ina di ‘Military Housing Privatization Initiative’, yu no fi put iin di moni dem pie yu fi ous an rent ina we yu rait dong se yu bring iin. If yu get ekstra moni wen dem sen yu a farin go fait, lef dat outa di moni we yu rait dong se yu a bring iin. 

15. AN WA MI FI DU IF DI FAAM NO AV NO SPIES FI MI RAIT DONG EVRIBADI WE DE INA MI FAMBLI?  Yu fi rait dong di res a yu fambli dem niem pan wan neda piis a piepa, an klip i aan pan di faam we yu rait paan. Kantak contact [name, address, phone number, e-mail] fi get wan neda faam fi ful out.

16. FI MI FAMBLI WAAHN MUOR ELP. Dem av ada pruogram we wi yu kyan sen iin an get elp fram? Fi fain out ou fi sen iin fi [State SNAP] ar ada kaina elp, chek di elp afis wich paat yu liv, ar fuon [State hotline number]. 
If yu av muor kwestyan yu waahn aks, yu kyan fuon [phone nubmer].
Tangk yu 
 [signature]
